
క్రందనముఖత్రిదశవందితకు విద్వదళి

        నందితగుణాంబుధికమందకరుణాని

ష్యందకుఁ గచాధరమిళిందకు సఖీకృతశి

        వేందిరకు భక్తముఖమందిరకు భక్తిన్.

	మ.	
అగదంకారవిభుంద్రిమూర్తిమయుఁ బద్మాప్తుం ద్రయీవిగ్రహున్

జగదానందకరున్ విభాకరుఁ దమస్సంహారు స్సర్వేశ్వరుం

ద్రిగుణాత్మున్వివిధాగమాంతవిదితున్వదివ్యాసురారాధితున్

భగవంతుం గరుణానిశాంతహృదయు న్భాస్వంతు సేవించెదన్.

	క.	
వినుతింతు ననఘుఁ గవితా

జనకు రఘుస్వామి పుణ్యచరితాంబుధిఖే

లనపరుఁ బ్రాచేతసుహృ

ద్వనరుహసన్నిహితశివును వల్మీకభవున్.

	క.	
పంచమవేదగ్రధ సవ

రించెను బ్రహ్మర్షిగణవరేణ్యుం ద్రిదశా

భ్యంచితునిశ్చలసత్కరు

ణాంచదపాంగునిఁ బరాశరాత్మజుఁ దలఁతున్.

	చ.	
అనఘునిఁ గాళిదాసుని మహాకవిహర్షుని భట్టబాణు భా

సుని శివభద్రు భారవినిఁ జోరుమయూరుని మాఘుభట్టు దం

డిని భవభూతి వైభవపటిష్ఠుల బిల్హణ మల్హణాదులన్

ఘనులను బూర్వసత్కవుల-గౌరవ మొప్పఁదలంచి మ్రొక్కెదన్.

	క.	
భారతముఁ దెలుఁగు జేసిన

ధీరాత్ము న్నన్నయార్యు దిక్కనమఖి నం

భోరుహభవనిభు నెఱ్ఱసు

ధీరత్నము నాత్మలో నుతింతు న్భక్తిన్.

	గీ.	
మహితచింతామణీదివ్యమంత్రసిద్ధి

నైషధాదిప్రబంధసందర్భనిపుణు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 27 డిసెంబరు 2020న 04:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

